
AAQQIISSUT
Akissuteqaat 11.oktober 2010-meersoq taarserpaa.

Utoqqaat utoqqalinersiat saniatigut sulinikkut aningaasanik isertitsisinnaanerat pillugu,
aningaasat utoqqalinersiat saniatigut isertitassatut killiussat minnerpaamik
marloriaammik qaffanneqarsinnaanerannik siunertaq tunngavigalugu apeqquteqaat
aallaavigalugu oqallinnissamik siunnersuut.

(Inatsisartunut ilaasortaq Aqqaluaq B. Egede, Inuit Ataqatigiit)

AKkissuteqaat
(Isumaginninnermut Naalakkersuisoq)
Siullermeerneqarnera

Inatsisartunut ilaasortap utoqqalinermi pensionisiallit isertitaqarsinnaanerannut
suliffeqarsinnaanerannullu tunngasumik ogallinnissamik siunnersuutaanut qujavugut.

Siunnersuut Naalakkersuisut akuersaartumik isigaat, tassami pensionisialinnut utoqqalinermi
pensionisiagqalernissamut ukiussarititaasunik 65-ileereernermik kingorna
sulisinnaassutsiminnik  suliinnarusunnerminnillu ~  atuerusuttunut  aningaasaqarnikkut
pitsaanerusumik periarfissiinissaq ersiutaammat.

Ukiut tulliuttut 20-t ingerlanerini utoqqaat amerlerujussuarnissaat tamatumunngalu
peqatigitillugu utoqqalinermi pensionisianut ukiussarititaasut inorlugit ukiullit ikilinissaat
naatsorsuutigineqarpoq. Innuttaasut taamatut nikerarnerat tunngavigalugu 65-inik
sinnerlugilluunniit ukiullit ganoq ililluni suliffeqaannartinneqarsinnaanerat misissussallugu
naapertuutissaaq.

Naalakkersuisut malugaat siunnersuut sulinermit isertitassatut killiliussat
amerlineqarnissaannut  periarfissanut tunngasoq. Inatsimmi atuuttumi utoqqgalinermi
pensionisiat saniatigut isertitanut sunulluunniit killissarititaasut atuupput. Siunnersuut
piviusunngortinneqassappat siunissami aningaasaliissutigisimasanit isertitat sulinermiillu
isertitat immikkoortinneqassapput. Tamanna allaffissornerulernermik kinguneqarsinnaavoq.

Aammattaaq ogaatigineqassaaq siunnersuut utoqqalinermi pensionisialinnut
sanngiinnerpaanut sulisinnaassuseqanngitsunut iluaqutaanavianngimmat, utoqqalinermili
pensionisialinnut akunnattumik isertitalinnut isertitakkaanulluunniit iluaqutaassalluni.

Kalaallit Nunaanni atugarissaarnerup qanoq ittuunerani suliffeqarnerup qaffasissusia
apeqqutaavoq. Tamanna pisortat aningaasalersuinerannut iluaqutaavoq, tassami tamatumuuna
isumaginninnermut aningaasartuutini sipaaruteqartoqartarmat akileraarutiniillu
isertitagarnerulertogarluni.

Tapersiissut pingaarutilik tassaasinnaavoq sulisinnaasut amerlanerusut utoqgalinermi
pensionisiaqalernissamut ukiussarititaasut angoreeraluarlugit suliinnarsinnaanerat.

Taamaattumik naliliisogartariagarpoq suliffeqarnermit tunuariartuaarnissaq qularnaarniarlugu
aningaasaqarnikkut kajuminnartunngortinnissaanik pisariaqartitsisoqarnersoq.

Naalakkersuisut ~ Akileraartarneq  Atugarissaarnerlu  pillugit  Isumalioqatigiissitanik
pilersitsipput,  ilaatigut  akileraartarnermik  aaqqissuussinerit  isumaginninnikkullu
aaqqissuussinerit akornanni ataqatigiittoqarneranik misissuisussanik, kiisalu
atugarissaarnerulersitsinissaq aningaasaqarnikkullu atugarissaarnerulersitsinissaq, kiisalu
pingaartumik innuttaasunut inuussutissarsiortunullu aningaasarliortunut agguataarinissaq
siunertaralugu ~ kaammattuuteqartussanik. =~ Taamaalillutik ~ Atugarissaarneq  pillugu
Isumalioqatigiissitat kikkulluunniit sulillutik imminnut pilersornissamut kajumilersinnissaat
pillugu anguniagaqgarlutik sulipput, tamatumani ikiorsiissutisiat nammineq isertitaqarnissamut
piumassuseerutsitsinngisaannassallutik.

Taamaattumik  utoqqalinermi  pensionisiat  allannguutigisinnaasaannut  tunngasuni
isumalioqatigiissitat ~kaammattuuteqarnissaat  utaqqineqarpoq. Tamatuma  kingorna
ungasinnerusoq eqqarsaatigalugu aaqqiisogassaaq inuiaqatigiit imminnut nappattuunissaannik
qularnaariffiusumik. Akileraartarneq Atugarissaarnerlu pillugit Isumaliogatigiissitat 2011-p
aallartinnerani kaammattuutiminnik sagqummiissapput.

Ogqallinnermi isumaliutissaq attuumassutilik alla tassaavoq siunissami utoqqartatsinnut
pensionisiaqartitsinermi  aaqqissuussinerit  sorliit  pilersuissutaassanersut.  Ullumikkut
amerlasuut tjenestemanditut pensionisiagarput pensionisiagaleraangamilluunniit taamatut
pensionisiaqarsinnaatitaasarlutik. Isumaqatigiissutit naapertorlugit sulisut
amerlanerujartuinnartut ~ atorfeqarnertik  tunuliaqutaralugu  pensionisiaqalernissamut
aaqqissuussiffigineqarput. Tamatuma  saniatigut innuttaasut amerlanerujartuinnartut
namminneerlutik pensionisiagalernissamut aaqqissuussisalerput. Nammineq aaqqissuussinerit
atorfeqarnerluunniit tunngavigalugu aaqqissuussinerit aqqutigalugit nammineq utoqqalinermi
pensionisiassanut tapiisinnaaneq Naalakkersuisut pitsaasutut isigaat. Taama iliornikkut
pisortat innuttaasut utoqqaat aningaasakilliornerusut utoqqgalinermi
pensionisiaqartinneqarnissaat pisortat isumagisinnaavaat.

UKA 2010-mut utoqqalinermi pensionisianut tunngasunik matumunnga assingusunik
arlalinnik  apeqquteqartoqarnera  Naalakkersuisut tusaatissatut tiguaat, siunissamilu
periarfissaasut nalornissutaasullu tamarmik eqqartorneqarnissaat qilanaaralugu.

Naalakkersuisut taamatut oqaaseqarlutik ataatsimiittarfimmi pitsaasumik
isumassarsiorfiusumillu oqallittoqarnissaa kissaatigaat.






